TRIBUNAL GHAL TALBIET ZGHAR

GUDIKATUR
DR MICHELA SPITERI LL.D.

Seduta ta’ nhar il-Gimgha, 18 ta’ Marzu 2022

Kawza Numru: 40/2017 (MS)

Frankie Cutajar, Michelina
Cutajar u Josef Cutajar

VS

Frances Caruana

It-Tribunal
Ra t-talba tar-rikorrenti mressqa fid-29 ta’ Novembru 2017, fejn wara li
ppremettew illi:

Joe u Michelina konjugi Cutajar kienu sidien tal-appartment numru 9, formanti
parti minn blokk bl-isem Ferrisina Court fi Triq il-Gnien, Ghajnsielem, Ghawdex;

Permezz ta’ skrittura tal-20 ta’ Ottubru 2015, |-imsemmi Joe Cutajar kera a favur
I-intimata |-propjeta’ fug imsemmija;

L-imsemmi Joe Cutajar miet fil-5 ta’” Gunju 2016 u wirtuh skond il-ligi uliedu r-
rikorrenti Frankie u Josef ahwa Cutajar;

Fil-mori ta’ dinil-kirja I-intimata waqghet sostanzjalment lura fil-hlas tal-kontijiet
dovuti, li tellghu ghall-ammont ta’ €1,136.86;

Inoltre l-intimata kkagunat diversi hsarat fil-fond, li ma jeccedux it-tlett elef
Euro;



L-intimata harget mill-propjeta’ fit-tlettax ta” Novembru 2017,

Minkejja li l-intimata giet interpellata biex tirregola |-posizzjoni taghha, dina
bagghet inadempjenti.

Talbu ghalhekk li dan it-Tribunal

1) jiddikjara li I-intimata responsabbli fil-konfront tar-rikorrenti ghall-hlas tas-
somma ta’ €1,136.86 rapprezentanti kontijiet illi halliet pendenti fil-permanenza
taghha fil-fond imsemmi.

2)Jikkundanna lill-intimata sabiex thallas dan l-ammont fi zmien qasir u
perentorju.
3)Jiddikjara u jiddeciedi illi I-intimata hija inoltre unikament responsabbli ghad-

danni rapprezentanti hsarat ikkagunati minnha fl-istess appartament;

4)Jillikwida d-danni kollha sofferti mir-rikorrenti liema ammont ma jeccedix il-
tlett elef Euro.

5)likundanna lill-intimata thallas lir-rikorrenti s-somma hekk likwidata u
ddikjarata bhala dovuta in linea ta’ danni.

Ra r-risposta tal-intimata mressga fil-5 ta’ Marzu 2018 fejn cahdet it-talbiet
bhala infondati fil-fatt u fid-dritt u fejn eccepiet illi dan it-Tribunal m’ghandux
gurisdizzjoni biex jisma’ I-kawza.

Ra I-verbal tal-1 ta’ Gunju 2018 fejn it-kawza thalliet ghas-sentenza preliminari
fuq il-kwistjoni tal-kompetenza mgangla mill-intimata.

Ra illi fit-28 ta’ Settembru 2018, it-Tribunal cahad |-e¢cezzjoni ta’ inkompetenza
mressga mill-intimat u ordna |-prosegwiment tal-kawza fuq il-mertu.



Ra l-atti kollha tal-process.

Sema’ x-xhieda bil-gurament.

Ikkunsidra:

Permezz ta’ din il-kawza r-rikorrenti geghdin jitolbu |-hlas ta’ €4,136.86: kwantu
ghal €1,136.83 - bilan¢ dovut lilhom bhala arretrati ta’ kontijiet ta’ dawl u I-ilma
wara li l-intimata harget mill-appartament li kienet ged tikri; u kwantu ghal
€3,000 - danni sofferti mir-rikorrenti, rapprezentati hsarat ikkagunati mill-
intimata fl-istess appartament.

Irrizulta mill-provi illi Joe Cutajar u Michelina Cutajar kienu sidien tal-
appartament bl-isem 'Ferrisina Court’ fi Triq il-Gnien, Ghajnsielem. Permezz ta’
skrittura tal-20 ta’ Ottubru 2015, Joe Cutajar kien kera |-appartament a favur tal-
intimata Frances Caruana. Fil-25 ta’ Gunju 2016 Cutajar miet u wirtuh it-tfal
tieghu, fosthom ir-rikorrent f'din il-kawza.

Frankie Cutajar u Michelina Cutajar xehdu f'dawn il-proceduri permezz ta’
affidavit u galu illi I-intimata Caruna waqghet lura sostanzjalment fil-hlas tal-
kontijiet tad-dawl u ilma ammontanti ghal €1,136.86. Fid-9 ta’ Novembru 2017,
ir-rikorrenti ircevew ittra fejn kienu infurmati li jekk lI-imsemmi bilan¢ ma kienx
ser jithallas, il-provvista ta’ dawn is-servizzi kienet se tigi sospiza fi zmien sebat
ijiem mid-data tal-ittra u li jkollhom ihallsu penali ta’ €140.00 biex jerga’
jinghatalhom il-provvista. Ghalhekk, ir-rikorrenti Michelina Cutajar, I-armla ta’
Joe Cutajar, ghamlet ftehim mal-ARMS u bdiet thalles s-somma dovuta bir-rata
mensili. Fit-13 ta’ Novembru 2017 Caruana harget mill-appartament. Ir-
rikorrenti jghidu illi meta dahlu fl-appartament, sabu diversi hsarat illi gew
kagunati minn Caruana matul I-okkupazzjoni taghha fl-appartament. Ritratti ta’
dawn il-hsarat Dok E 1 sa Dok E 17 gew esebiti. Ir-rikorrenti gabru diversi stimi
sabiex jigu rrangati I-hsarat li allegatament ghamlet Caruana (Dok FC1 -
FC5). Minkejja diversi interpellazjonijiet sabiex thallas, Caruana bagghet ma
hallsitx.



Illi xehdet ukoll Frances Caruana, l-intimata, li qalet illi hi bdiet tikri I-
appartament f'Novembru 2015 u ftit gabel li skada |-ewwel kuntratt, gie nieqes
is-sid originali Joe Cutajar. Qalet li baqgghet fl-appartament wara li skada I-
kuntratt ghal sena shiha - sa” Novembru 2017, minkejja li ma sarx kuntratt
iehor. Qalet illi ma kenitx thallas direttament lis-sinjura Cutajar, izda kienet thalli
I-flus go envelope fuq |-ghatba tas-sinjur li jogghod fl-istess komun (referenza
ghar-rikorrent Frankie Cutajar). Qalet illi gatt ma réeviet ircevuti tal-kera, la tal-
ewwel sena u lanqas tat-tieni sena, izda kienet tircievi ircevuti tal-kont tad-dawl
u ilma tal-ewwel sena kif ukoll tal-komun. Xehdet ukoll li fuq lI-ewwel kuntratt
gatt ma kien hemm karta jew lista ta’ affarijiet (inventarju) ta x’kien hemm fl-
appartament. Fugq il-hsarat indikati mir-rikorrenti, tghid illi fil-bidu tal-kirja, il-
bieb tal-washing machine kien difettuz u s-sid kien galilha li jekk titlaq jixtru ohra
u fil-fatt il-bieba spi¢¢at inqalghet, izda kienet tuzaha u tingeda biha kif
kienet. Pero’ fuq id-dryer ma kenitx tuzaha ghaliex kienet taqta’ d-dawl ta’
kullimkien. Fuq it-toilet tghid illi kif dahlet fil-propjeta’ kien hemm xaqq minn fuq
s’isfel izda hi kienet tinqgeda xorta ghaliex kienet tuza |-kamra tal-banju I-ohra.

Xehdet ukoll Katya Scicluna, rapprezentant minn Frank Salt, li kienet |-agent li
kienet kriet I-appartament in kwistjoni li galet illi I-klijenti kienu marru fuq il-post
maghha u li I-appartament kien fi stat tajjeb meta gie mikri u gatt ma kien hemm
ilmenti. Mistqosija jekk kienx hemm problema bil-washing machine, qalet illi
meta dahlu l-ewwel darba, kollox kien sew. Xehdet ukoll illi r-ritratti esebiti kienu
fis-sistema u mhux necessarjament jirriflettu ezattament kif kien l-appartament
dak iz-zmien meta kien mikri lill-intimati, pero’ qalet illi fil-bidu tal-kirja zgur ma
kienx hemm affarijiet mkissrin - bhal fannijiet, toilet seat u washing machine.
Qalet illi ma setghetx tghid bic-cert jekk kienx hemm puzati negsin, jew hmieg
fuqgil-fridge, purtiera nieqsa ecc pero’ qalet illi I-affarijiet zgur ma kienux mkissrin
ghaliex kieku kienet tigbed |-attenzjoni tas-sid.

Xehdet ukoll Leanne Vella rapprezentant tal-Arms fuq il-kont tad-dawl u ilma, li
gie esebit fl-atti (Dok B) kif ukoll Carmen Muscat, rapprezentant tal-kumpanija
GDA li xehdet fuq quotation li inhareg rigward magna tal-hasil gdida.

Ikkunsidra



Kont tad-dawl u ilma

llli permezz ta’ din il-kawza, r-rikorrenti geghdin jitolbu lil dan it-Tribunal sabiex
jiddikjara I-intimata responsabili fil-konfront ghal hlas ta’ elf mija u sitta u tletin
Euro u sitta u tmenin centezmu, rapprezentanti kontijiet tad-dawl u ilma li hija
halliet pendenti fil-perjodu tal-kirja, u, inoltre, li dan it-Tribunal jikundanna lill-
intimata sabiex thallas dan l-ammont.

Irrizulta mill-provi u mhux kontestat illi minn Novembru 2015 sas-17 ta'
Novembru 2017 l-intimata kienet tirrisjedi gol-appartament numru 9, Ferrisina
Court fi Triq il-Gnien, Ghajnsielem. Dan hareg ¢ar mix-xhieda taghha.

llli gie esebit kont ghal-perjodu ta’ xahrejn (29 ta’ Lulju - 29 Settembru 2017)
ghall-ammont ta’ 227.87 li jkopri konsum ta' elettriku u ilma fil-perjodu meta I-
intimata kienet tirrisjedi fl-appartament. Jidher ukoll illi kien hemm ammont
sostanzjali ta’ arretrati ta' kontijiet precedenti u interessi flammont ta’ €909.19
li bagghu ma thallsux u fil-fatt ir-rikorrenti Michelina Cutajar kienet ghamlet
ftehim mal-ARMS sabiex thallas dawn I-arretrati bin-nifs. (Ara Dok D).

llli mix-xhieda tal-intimata jirrizulta illi hi kienet thallas il-kera permezz ta’
pagament kull xahar li kienet tpoggih go envelope u taghmlu fuq I-ghatba tas-
sur Cutajar, u ircevuti tal-kera gatt ma hadet, la tal-ewwel sena u lanqas tat-tieni
sena. Dan il-hlas mhux ged jigi kontestat.

Fir-rigward tal-kontijiet tad-dawl u tal-ilma, l-intimata tghid illi ircevuti ghandha
biss tal-ewwel sena u ma kellhiex ircevuti tat-tieni sena. Fix-xhieda taghha, I-
intimata donnha qgieghda taqgbel illi tal-ewwel sena kienet thallas il-kontijiet
regolarment u ta’ dan kienet tircievi ircevuti, izda ghat-tieni sena li ghamlet bla
kuntratt, ma kellhiex ir¢evuti. U fil-fatt, fix-xhieda taghha, filwaqt illi tghid illi
‘kera normali tajthielhom’ qatt ma tghid illi kienet thallas il-kontijiet tad-dawl u
tal-ilma. Fil-fatt, jidher illi l-intimata iddecidiet unilateralment illi ma tibgax
thallas id-dawl u ilma.



llli t-Tribunal m’ghandux dubju li I-ammont huwa dovut mill-intimata u li danil-
konsum sar matul il-perjodu meta kienet qed tirrisjedi gol-appartament in
kwistjoni.

Hsarat/ Danni

llli r-rikorrenti geghdin jitolbu wkoll lil dan it-Tribunal jiddikjara I-intimata
unikament responsabbli ghal danni kkagunati minnha fl-istess appartament, u
jillikwida d-danni sofferti, liema ammont ma jec¢cedix it-tlett elef Euro (€3,000).

llli r-rikorrenti esebiet numru ta’ ritratti tal-hsarat allegatament ikkawzati mill-
intimata fil-perjodu tal-kirja, senjatament:

hsara fil-washing-machine (bieb maglugh) - Dok E10
hsara fit-toilet - Dok E10

hsara fit-kitchen top - Dok E13

hsara fit-toilet cabinet u basin - Dok E12

hsara fit-tumble dryer

Ir-rikorrenti esebiet ukoll numru ta’ quotations illi hija gabret sabiex jigu rrangati
jew issostitwit dawn l-oggetti u cjoe’

Stima ta’ magna tal-hasil 7kg - ghal prezz ta’ €599.00 (Dok FC 2)
Stima ta’ magna (spin drier) ghal prezz ta’ €389.00 (Dok FC 3)
Stima ta’ complete cabinet + basin ghal prezz ta’ €480.00 (FC 4)

Stima ghal water closet, flushing, pump u seat cover ghal prezz ta’ €220.00 (FC
5)

Stima ghal kitchen top ghal prezz ta’ €850.98.



[lli huwa principju ben saput illi min jallega irid jipprova, u f'kazijiet bhal dawn,
fejn ged tintalab danni, r-rikorrenti ghandhom d-dmir illi jressqu I-ahjar prova
tad-danni lirealment sofrew. Ir-rikorrenti geghdin jitlobu hlas ta’ magna tal-hasil
gdida u drier gdid, allura kellhom id-dmir illi almenu jaghtu deskrizzjoni ¢ara tal-
magni antiki (prezz, kg, ditta ec¢c) u rapport minn xi hadd tekniku fug jekk dawn
il-magni setghux jitrangaw jew le. It-Tribunal m’ghandux dubju illi I-magna tal-
hasil kienet tahdem meta bdiet il-kirja u li I-bieba ingalghet matul il-perjodu tal-
kirja, u t-Tribunal jagbel li r-rikorrenti huma intitolati ghal magna |li tahdem,
pero’ wiehed ghandu japprezza wkoll illi magni ghandhom ‘life-span’ u jekk il-
magna kellha z-zmien, ir-rikorrenti ma jistghux jippretendu hlas ta” magna gdida,
iktar u iktar meta’ t-Tribunal m’ghandux quddiemu deskrizzjoni ¢ara tal-magna
[-antika. Xi tip ta” kumpens pero’ zgur li huwa dovut.

Ghal dak li jirrigwarda t-tumble drier, ir-rikorrenti ma gabu I-ebda ritratti tieghu
u langas ma gabu rapport jew spjegazzjoni tal-allegat hsara. Kulma galu li ma
kienx ged jahdem. Skond I|-intimata, dan kien jaqta’ d-dawl u ma kenitx tuzah.
Kien jinkombi fuq ir-rikorrenti li jispjega ezattament x’kienet il-hsara u jekk din
setghetx titranga. It-Tribunal mhuwiex konvint illi I-hsara fit-tumble drier saret
minhabba negligenza da parti tal-intimata, u fin-nuqqas ta’ ritratti u/ jew
rapport, it-Tribunal mhuwiex ser jikkunsidra din it-talba.

[lli ghal dak li jikkoncerna I-water closet (toilet), it-Tribunal m’ghandux dubju illi
I-hsara saret matul il-kirja u mir-ritratt esebit, jidhirlu li dan ghandu jinbidel u
ghalhekk din it-talba ghandha tigi akkolta fl-intier taghha.

llli ghalkemm ir-rikorrenti gabet stima ta’ complete cabinet and basin, ir-ritratt
esebit mhuwiex indikativ tal-allegat hsara li geghdin jilmentaw fuqu. It-Tribunal
ghandu quddiemu ritratt ta’ sink li fih pum magqlugh (E12) u dan zgur ma
jiggustifikax it-talba ghal hlas ta’ €480.00 ghal cabinet u basin kompluti.

Illi ghal dak li jirrigwarda |-marble top u ghar-ritratti ohra esebiti (fannijiet
miksurin, siggu mkisser, purtieri u puzati neqgsin), it-Tribunal jidhilru li hawn ukoll
ir-rikorrenti ghandhom ragun.



Ghalhekk, ghal dak li jirrigwarda hlas ta’ danni, it-Tribunal jidhirlu li ghandu
jillikwida dan il-has, arbitrio bono viri fl-ammont ta’ elf u tmien mitt Euro
(€1,800).

Ghal dawn il-motivi jagta’ u jiddeciedi illi jilga’ t-talba tar-rikorrenti, jiddikjara
lill-intimata responsabbli ghal danni versu r-rikorrenti, jillikwida dawn id-danni
fllammont ta’ elfejn disa’ mija sitta u tletin euro u sitta u tmenin ¢entezmu
(€2,936.86) kwantu ghal elf mija sitta u tletin Euro u sitta u tmenin ¢entezmu
(€1,136.86) rapprezentanti kontijiet tad-dawl u ilma; u kwantu ghal elf u tmien
mitt Euro (€1,800) rapprezentanti hsarat/ danni kkawzati fil-fond imsemmi, u
konsegwentement tikkundanna I-intimata Frances Caruana |i thallas lir-
rikorrenti s-somma ta’ elfejn disa’ mija sitta u tletin euro u sitta u tmenin
centezmu (€2,936.86). Bl-ispejjes kontra I-istess I-intimata.

